
 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 ۶۲/۶۰/۵۲۰۲                                                                ودیالد
 

 (، Curriculum) رسی نصابد
 

 ښت او موجودې ستونزې د نصاب ارز
 

 مه برخه( رېی)د 
 

  اوس که په لنډ ډولې دوو برخو کې نصاب، دهغه هدف، د بشپړ او ښه نصاب ځانګړنې اوتطبیق وښودل شو.  مخک 
نصاب د پوهنتون په پروګرام کې د شاملو مضامینو ښودنه وبولو، نو د هغه شاخوا ضروری نور کوم اقدامات دي  

او نصاب مو د ټولنې نویو اړتیاوو ته ځواب ویونکی    ترڅو د مسلکی او تخصصی عالی زده کړو مقصد ته ورسیږو
  ته تبارز ورکړي.وي او فارغ التحصیلان په رقابتی شرایطو کې د کار بازار کې ځان 

  نصاب دیوې څانګې او آموزشي برنامې دا سوالونه روښانه کوي: 

 

Program ،Course Name ،Course Code  ،Credit hours ،Total  Weeks او Total hours  
o Specialization                                                <50%  

o Basic                                                               24%  

o University Wide + elective                              18%  

o Internship / Practice / H.W / Seminar            7%  

o TOTAL                                                100%    

نصاب اجرا او تحقق یو لوی محیط او نصاب سره تړلیو فعالیتونو ته اړتیا لری چی هغه په یو تخنیکی شکل کی  نو د
  ښیوو:

 

 [ 

دا ډېر ساده او مختصر شکل دا راښیي چې زده کړه دنصاب ترڅنګ؛ لارښوونو او ارزونو ته اړتیا لري. موږ تېرو 
(او خصوصی د لوړو زده کړو موسساتو ته له کمی پلوه پوره وده ورکړه، تقریباً هر publicشلو کلونو کې د دولتی)  

زده کړل چې د پوهې او    دا ډول موسسات جوړ شول، د تحصیل اهمیت وپېژندل شو، ځوانانو څه ناڅه دا    ولایت کی
تحصیلی سند په ترلاسه کولو، ټولنه کې لازم دریځ موندلای شی. اما تحصیلی سند یواځې په دې مانا ندی چې یوه دولتی 
رسمی موسسه کې مقرر او میاشتنی معاش واخلی، بلکې د زده کړو په برکت به ځان، خدای، ټولنه او ټوله نړۍ بهتره 

، اخلاقی ارزشونه به پیژني، پالي او انسانی عالی سجایاوو ته به وده به ورکوي، قانون   پیژني، خپل سلوک به عیاروی
مړی خپل  او د قانون رعایت، د چاپیریالی ستونزو تحلیل، ځان او نورو سره مرسته او د ټولنې د یو غړی په توګه لو

( لاسته راوړنه او هدف  student learningاو بیا همدغې ټولنې)لویې کورنۍ( ته مفید ثابتېدل د)     ځان او کورنۍته
ې په لیکنه کې صرف دوه اصطلاحات/لغات او پورته شکل کې یوه دایره ده، د  چstudent learning  خو دغهدی.

   مانا له پلوه ډېره پیچلی او لویه ده.
زده کړه د ټولنی دسبا ورځې لپاره پانګونه ده. موږ متاسفانه دې پانګونې کې د بودجی کسر سره مخ یاستو، نو ځکه مو  
عالی   او  او روزنی  د ښوونی  ارقام ښیي چې موږ  بودجی  ملی  د  کلونو کې  تیرو شلو  ده.  ناچیزه  توقع  نصاب څخه 

تخصیص درلود ! هغه کوم کارونه چې د ښوونې اوروزنې    تحصیلاتو برخه کی دټولې عادي بودجی د دوه فیصده شاوخوا
او لوړو زده کړو برخو کې وشول، ټول د بهرنیو مرستو او د انکشافی بودجې له برکته و. ملی بودجه کې زیاته برخه 

رخو دفاعی او امنیتی برخو، دبهرنیو چارو وزارت او سیاسی نمایندګیو، پارلمان او نورو برخو ته وقف وه، خو همدغو ب
هم د انکشافی بودجی او بهرنیو مرستو ډېره برخه خوړله. موږ ونه توانیدو چې روزنیز موسسات او د زده کړو سکتور 

   له کیفی پلوه پیاوړی کړو.
ل. کلونو دنړۍ معتبره پوهنتونو سره د نصاب د نوي کولو کې په ګډ کار بوخت شولو، ورپسې  ۸۴-۱۳۸۳وروسته تر  

د )واحد نصاب( تر عنوان لاندی یې شلګونو   لوړو زده کړو وزارت کې دنصاب ځانګړې کمیټه جوړه شوه چې  د 
ا د کنتکی پوهنتون، د عامه  کلسترونو کې کار وکړ، د اقتصاد د ټولوپوهنځیو لپاره د آلمان د بوخم پوهنتون، دامریک 

ادارې پوهنځیوسره د المان د پوتسدام پوهنتون، د کرنې پوهنځی سره خصوصاً هندوستان ... لنډه دا چې د نصاب د نوي 
کولو برخو کی چې څومره کار کېد، د دې مسئلې ریښتیاني تحقق او مخه کې پرتو ستونزو ته ځیر کېدلو. دځینو څانګو 

ب او آن د ودانیو او فزیکی زیربنا چارې بهرنیو هیوادو په غاړه واخیستې لکه د چینایی ژبی، اسپانوی ژبې، هندی  نصا
ژبې... څانګې. آلمان اوهندوستان په تېره د کمپیوتر ساینس او دطبیعی علومو)سانیس( د پوهنځیوبرخه کې د کادرونو  

هند، ترکیې، روسیې اوچین دسکالرشیپونو او فیلوشیپونو برخه کې روزلو کې لویه مرسته وکړه. آلمان، جاپان، کوریا، 
پاملرنه وکړه...دې ټولو د مسلکی کادرونو د روزنې برخه کې مثبت تاثیر درلود، چې غوره نتیجه یی اوس هم په عامه  

  ړ دي.اداراتو، خصوصی سکتور او د بهرنیو موسساتو کارونو کې ګورو. د ټولو دوستو هېوادو مرستې دیادولو و
د تېرې شمسی پیړۍ له دیرشمو او څلوېښتمو کلونو مو لومړنۍ پوهنتون )کابل پوهنتون( جوړ او بیا ورپسې ولایتونو 
کې په تدریج او اتمه لسیزه کې ډېر په ګړندي ډول نور پوهنتونونه جوړ شول، اوس کابل پوهنتون اوولس پوهنځی او 

دې ټول بهیر کې مرکزی ټکی نصاب و او باید وي. د اکادمیکو  دځینو ولایتونو پوهنتونونه صرف درې پوهنځی لری، په  
چارو دسمون ریاست دخصوصی پوهنتونو د تاسیس لپاره هم د لومړنی شرط په توګه، نصاب او دعلمی کادر موجودیت  

  هغه کیفیت چې پخوا و، وار په وار مو له لاسه ورکړ. په  څیړي. خو ورسره تړلي شرایط او ضرورتونه کافی نه دي.
دې توګه د نصاب په اړه د پوښتنې او غوښتنې مسئلی ډیرې اندیښنې را منځته کړي دي چې بحث ورباندی ضرور  

  دی)دوام لری(.
 

 )دوام لري( 

